
AGENDA / UDAZKENA

Urriak 19 
SOLASALDIA
“Zertan da euskararen egoera
Berriobeiti Zendean?”
Non:María Domínguez
Gizarte Etxea (Artika Berri)
Ordua: 19:00

Urriak 20 
SOLASALDIA
“Putzu bat Sierra Leonan
egitea”
Hizlariak: Emilio Arrondo eta
Manolo Nieto 
Non: Berriogoitiko
pilotalekua 
Ordua: 20:00

Urriak 21 
ERRETIRATUEN TXANGOA
Sause eta Uncastillo

Urriak 27
IPUIN-KONTALARIA
Izaskun Múgica (gaztelaniaz)
Non: Artikako Liburutegi
Publikoa Ordua: 18:00
Gonbidapenak, urriaren 26tik,
liburutegi ordutegian

Urriak 27
HITZALDIA
"Hizkuntza-eskubideak: zer?
nola? non?"
Non: Artigune (Artika Berri)
Ordua: 19:00

Urriak 29 
HAUR ZINEMA
Filma: “Urrezko iparrorratza”.
Sarrera librea.
Non: María de Maeztu Kultur
Etxea. Ordua: 18:00

Urriak 31 
JOLAS TAILERRA
Gurasoendako tailerra:
euskarazko jolasak 
Non: Aitzoaingo Kontzeju
Etxea Ordua: 17:15

Azaroak 1
CASTAÑÉ EGUNA
Berriogoiti: 16:30 
(Santa Eulalia plaza)
Berriobeiti: 17:00 (Udaletxea)

Azaroak 4 
NAFARROAKO
NAZIOARTEKO XXXIII
ABESBATZA ZIKLOA
Sain Angela Choir (Indonesia)
Non:María de Maeztu Kultur
Etxea Ordua: 19:30

Azaroak 9 
JOLAS TAILERRA
Gurasoendako tailerra:
euskarazko jolasak 
Non:María Domínguez
Gizarte Etxea (Artika Berri)
Ordua: 17:15

Azaroak 10 
IPUIN-KONTALARIA
Izaskun Múgica (euskaraz)
Non: Articako Liburutegi
Publikoa Ordua: 18:00
Gonbidapenak, azaroaren 9tik,
liburutegi ordutegian

Azaroak 13, 14 eta 15 
IZEN-EMATEA
EGUBERRIETAKO
KANPAMENTUAK 
012 (8:00 - 19:00)

Azaroak 14 
SOLASALDIA
Hizkuntzak familian
kudeatzea. “Euskara: hizkuntza
bat sartu da etxean”
Non: Berriogoitiko Haur
Eskola Ordua: 17:30

Azaroak 18 
MENDI TXANGOA
Garañoko gaztelua (gidaria:
Iñaki Sagredo)
Irteera: 10:00 Larragetatik
Itzulera: 14:00, autobusez
Egileortik (Larragetan eta
Berriobeitin geldituko da)
Autobus prezioa: 3 euro.
Izen-ematea 012an

Azaroak 22 
SOLASALDIA
“Zure seme-alabak D ereduan
matrikulatzea, euskaraz jakin
ala ez”
Non: Artikako Haur Eskola
Ordua: 17:30

Azaroak 23 
SOLASALDI-POTEOA
Genero-indarkeriaren
nazioarteko egunaren karira
Hizlaria: Feli Muñoz
Non: Artigune (Leonor
Akitaniakoa 30) Ordua: 20:00

Azaroak 24
IPUIN-KONTALARIA
Maider Galarza (gaztelaniaz)
Non: Articako Liburutegi
Publikoa Ordua: 18:00
Gonbidapenak, azaroaren
23tik, liburutegi ordutegian

Azaroak 26 
HAUR ZINEMA
“Canta”. Sarrera librea.
Non: Berriobeitiko erabilera
anitzeko eraikinean 
Ordua: 18:00

Abenduak 12-13 
ERAKUSKETA: EUSKARAZKO
JOSTAILUAK
Non:María de Maeztu Kultur
Etxea Ordua: 17:30

ELKARRIZKETA…

“Benetan pozgarria da ikustea
zer-nolako grina pizten duten
erraldoiek jendearengan”

DAVID PALACIOS, ÓSCAR PAYÁN ETA RAÚL ALTUNA, 
ARTIKAKO ERRALDOI ETA KILIKIEN KONPARTSA

Nahiko gaztea bada ere, duela bi urte sortu baitzen, ohikoa da ikustea
Artikako erraldoi eta kilikien konpartsa gure udalerriko jai eta ekitaldi
berezietan. 15 kide ditu, baina edonor sar daiteke taldean, aski baita go-
goa eta ilusioa izatea.
Nola sortu zen konpartsa egiteko ideia?
Konpartsa bat sortzeko beharra ikusi genuen, herri guztiek berea bai-
tute, eta erraldoi eta kilikiek bazterrak ederki girotzen dituzte. Has-
tapenak ez ziren gozoak izan, baina azkenean, gure asmoa aurrera era-
man genuen. 2013an, kilikiekin hasi ginen, eta gero, erraldoiak iritsi
ziren. Artikako jaietan ateratzen gara, ekitaldi berezietan (Euskararen
Eguna, Zendearen Eguna eta Inauteak) eta Zendeako hiruzpalau he-
rritan, Udalarekin eta kontzejuarekin egina dugun akordioari esker. 
Ezagunak dira inguru honetan aspaldi, ezta? 
Bai, pertsonaia historikoak dira. Erraldoi bat Txolin alkate izandakoa
da, Frantsestean frantsesei aurre egin ziena, eta haren bigarren emaz-
te Sebastiana. Eta bi buruhandi ditugu: Frigia (Frantziako Errepubli-
karen alegoria) eta Honoré Charles Reille jeneral frantsesa.
Duela gutxi kide berriak iritsi dira...
Bai, zapiak eta loteria saldu ditugu, zozketak egin, otapurrak saldu fes-
ta aurreko ekitaldietan, eta diru horri esker, bi erraldoi txiki ekarri ditu -
gu  (Giraldillak), Zendeako 9tik 16ra urte bitarteko neska-mutikoentzat, 
altueraren arabera. Artikako bi nekazari dira, XVII. mendekoak, eta eki-
menak oso harrera ona izan du. Izan ere, atera baino astebete lehe-
nago, baziren 20 neska-mutiko izena emanda, eta etengabe etor tzen
dira galdetzera ea konpartsa txikiko kide izan ote daitezkeen. 
Dirudiena bezain interes handia pizten dute?
Izugarria. Konpartsa agertu bezain laster, jendeak inguratzen gaitu eta
ibilbidean gurekin etortzen dira. Zirraragarria da ikustea nola hurbil -
tzen zaigun jendea, eta nola ikasten dituzten bizpahiru urteko hau-
rrek izenak. Entseguak Udalak utzitako etxabe batean egiten ditugu,
eta beti jendea egoten da guri begira. Atetik sartzen dira nola en -
tseatzen dugun ikusteko.
Zenbat entsegu egiten dituzue urtean?
Denboraldi hasieran hasten gara, hau da, martxoan edo apirilean. Lau
dantza prestatu, eta irteeretan txandaka aritzen gara. Buruhandiek
ez dituzte horrenbeste zale, lasterraldi handiak egin behar izaten bai-
tira… baina beti badira bi lagun buruhandiak eramateko prest. Gai-
nera, oraindik ere jende berria sartzen ari da. 
Inolako baldintzarik behar al da konpartsan sartzeko?
Gogoa eta ilusioa. Pisua eta dantza ongi moldatzen dira elkarrekin.
Garrantzitsuagoa da oreka izatea. Inor animatzen bada, datorrela gu-
regana, beso zabalik hartuko baitugu!

ATZERA BEGIRAKOAK

Berriobeitiko festak
(1954-05-15).
Berriobeitiko gazteak,
Lizarrako Orquesta
Oriental taldearekin
Sanisidrotan. Goitik
behera: Pili Romero
(Lodosakoa), Con-
suelo Ilundáin, Mila-
gros Iribarren, Sil-
vestre Yoldi, Charito
Yoldi, Charo Ollo, Ju-
lia Yoldi, Mª Lina
Ilundain, Angel Yoldi
(+), Carmelo Larumbre
(+), José Goñi, Pablo
Ilundain. Pili Romero
izan ezik, denak
Berriobeitiko au-
zokideak. 

LOTZAKO AINTZIRA
ELANO URDINA
Ustekabe ederra eman digu Elano urdi-
nak (Elanus caeruleus) aurtengo udan,
Lotzako aintziran. Izan ere, agorraldia-
ren ondorioz eta hegaztien ohiko dina-
mikak eraginda, uda partean aintziraren
dibertsitatea ez da horren oparoa iza-
ten. 
Ez da espeziea aintzirara etorri den le-
hen aldia, baina jasoa dagoenaren ara-
bera, aspaldian ez da Lotzan agertu;
1982az geroztik ez baita etorri, duela 35
urtetik hona, alajaina. 
Beraz, elano urdina aurten agertu da
eta, gainera, uztail erdialdetik irail erdi
erdira arte, eta hori bereziki nabarmen-
garria da. Behaketa gehienak Alberto
Rodríguezek egin ditu, udan aintziran
egon baita ia egunero dena monitori-
zatzen (datu batzuk eBird-eko zerren-
detan daude ikusgai). Hark egindako
behaketak eta eBird-ekin elkarlanean
aritu diren gainerako ornitologoek egin
dituztenak kontuan hartuta, 60 ze-
rrenda egin dira uztailetik irailera, eta
batez beste, 24 espezie daude zerrenda
bakoitzean. 

Elano urdina falkonido gris ederra da
eta belatz baten antza du. Noizbehinka
agertzen zen Nafarroan, baina orain
gero eta maizago. Leku aproposetan
finkatzeko nahia izaten du, denbora
puska luze batez egoteko, baina ingu-
ruan elikagaia badago, hori funtsezkoa
baita. Ugaztun txikiak harrapatzen ditu
gehienbat, baina narrastiak eta anfi-
bioak ere jaten ditu eta, hein txikia-
goan, intsektuak. 

..............................................
Testua: Ignacio Deán (Gorosti Natur Zientzi Elkartea). 
Argazkia: Gonzalo Deán. 
Lotzako aintzirari buruzko argibideak: 
http://balsadeloza.blogspot.com/

DENON HOBE 
BEHARREZ...

Arratoien kontrako ekimena
eta izurrien tratamendua

Udalak zerbitzu bat kontratatua du
arratoiak hiltzeko eta noizbehinka

izaten diren izu-
rriak tratatze-
ko. Beraz,
helburua da
karraskariak
eta labezo-
m o r r o a k
kontrolatu

eta ezabatzea.
Lan horretaz ardu-

ratzen den enpresa Grupo Rubio
Servicios Higiénicos Integrales S.L.
da. 
Bi lan egiten dira. Batetik, bi hilean
behin, arratoiak hiltzeko tratamen-
duak egiten dira (6, urteko) ur bel -
tzak saneatzeko putzuetan; eta
beste tik, urtean bi aldiz tratamen-
dua estolderiako arketetan. Arra-
toiak hil tzeko tratamenduak lurpe-
ko gune  askotan egiten dira, aipa-
turiko maiztasunarekin berrikusten
dira, eta beharrezkoa denean, amua
bir jar tzen da. 
Era berean, auzokideen abisuei
erantzuten zaie. Egiteko modua oso
erraza da. Izan ere, auzokideak ara-
zoaren berri eman behar dio udala-
ri, udalak enpresari jakinarazi die-
zaion. Behin informazioa jasotako-
an, Grupo Rubio enpresa 24 ordu-
ko epean agertuko da arazoa dago-
en tokian, kontrol gune guztiak be-
rrikusi, amuak nola dauden ikusi, eta
beharren arabera, amuak birjarri
edo gehiago paratuko ditu noizbe-
hinkako arazo horiek moldatzeko. 
Kontrol guneak 10 herrietako hirigu-
neetan daude, bai eta industrialde-
etan ere: Sarrio, El Soto, Iruregaña,
Artika, Los Agustinos, Artiberri, Pla-
zaola eta Ballariain.
Bestetik, intsektuak hiltzeko trata-
mendua ematen da saneamendu
putzuetan eta argiteria publikoaren
arketetan, seihilekoan behin. Arra-
toiak hiltzeko zerbitzuan bezala,
auzokideek ere udalari eman behar
diote labezomorroen berri. Era be-
rean, Grupo Rubio arduratzen da
udal eraikinetako izurriak kontrola -
tzeko mantentze lanez.

HERRITARRENTZAKO TELEFONOA

Ziurtagiriak eskatu (katastroa eta udal
erroldak, bizitokia, bizikidetza,
ordainagirien kopiak, etab.). 

Udal argibidea ematen du: zerbitzuak,
kultur eta kirol agenda, espedienteak
izapidetzea, ordenantzak, zergak, ikastaro
eta beka eskaintzak, enplegu deialdiak eta
lehiaketa publikoak. 

Udalekoak ez diren izapideei buruzko
argibidea: oinarrizko hornidurez
(telefonoa, gasa, elektrizitatea eta ura)
arduratzen diren enpresak, Nafarroako
Gobernua, osasun etxeak eta zerbitzuak,
heziketa zerbitzuak, garraio zerbitzuak,
aisia eta elkarteak. 
012 telefonoaren bidez ere zerbitzuei
buruzko kexak aurkeztu daitezke,
iradokizunak egin eta udalarekin zerikusia
duten gaiei buruzko abisuak eman. 

Nola sartu: Markatu 012 telefonoa. 
Udalerritik kanpo deitzen baduzu,
telefonoa hauxe da: 948 21 70 12.
Ordutegia: astelehenetik ostiralera,
8:00etatik 15:00etara. 
Deiaren kostea: finkotik: 0,34 euro.
Sakelakotik, 0,36 euro, Telefonicaren
tarifaren arabera eta denbora-mugarik
gabe. Kontsultatu beste operadore batzuk.
Honatx zenbaki berria: 948 012 012.
Doakoa finkoan eta/edo sakelakoan tar

Herritarrentzako Telefonoaren Harrera zerbitzuaren bidez,
badago gestio hauek egiteko aukera:

UDAL INFORMAZIOA

ARTIKA BERRI

Har ezazu parte plazaren erabilerak
erabakitzeko bileran, urriaren 20an 

Solasaldia eta poteoa
Feli Muñozekin. Genero in-
darkeriaren aurkako nazioarteko
egunaren karira, Feli Muñoz
psikologoak solasaldi bat es-
kainiko du seme-alabengan por-
taera matxistak prebenitzeko.
Ekitaldia Artikako Artigunen iza-
nen da, 20:00etan. Gero,
bertaratu direnen artean, po-
teoa izanen da. 

DIRU-LAGUNTZAK
Haurrendako kirol
jarduerak. Udalak
12.500 euro bideratu ditu
haurrendako kirol
jarduerak diruz laguntzeko
deialdira. Epea urriaren
20an bukatuko da. Honatx
baldintzak: derrigorrezko
irakaskuntzan ari diren
haurrendako kirol
jardueretara bertaratu
izana, hots, ikastetxe
publikoek, Berriozarko eta
Antsoaingo Udalek edo
Artikako Kontzejuek
eskainitako jardueretara
(Artikari dagokionez,
kontzejuan erroldaturik ez
daudenei bakarrik
zuzendua). Kanpo daude
Berriobeitiko Udalak berak
(edo udalarekin
hitzarturiko klubek)
eskainitako kirol jarduerak.
Diru-laguntzen
zenbatekoa kalkulatzeko,
familia-unitateendako
diru-laguntzak arautzen
dituen ordenantzan
ezarritako prozedura
erabiliko da. 

7.124,87 euro gizarte
erakundeentzat.
Udalak 7.124,87 euro
bideratu ditu (BPGaren 
% 0,2) gizarte arloan lan
egiten duten
erakundeentzat. Zehazki,
honatx diru-laguntza jaso
duten elkarteak: Secreta-
riado Gitano Fundazioa,
3.124,87 euro; Asociación
Navarra Sin Fronteras,
2.000 euro; EUNATE
Elkartea (entzumeneko
desgaitasuna), 1.000
euro;eta Nafarroako
Esklerosi Anizkoitzaren
Elkartea, 1.000 euro.

DIRU-LAGUNTZAK

Beste behin ere Udalak bat egin
du indarkeria matxistaren aurka-
ko kanpainarekin. Indarkeria
mota hori urte osoan gertatzen
da zoritxarrez, baina herriko
jaietan areagotzen da. Gizartea
arazoaz kontzientziatzeko, Uda-
lak kanpaina bat abiarazi du,
herritarrak hitzen bidez indarke-
ria matxistaren aurka agertzeko.
Hala Udalean, nola Berriobeiti-
ko eta Artikako igerilekuetan, bai
eta herriko festetan ere, poltsak
jarri dira herritarren eskura, eta
poltsetan indarkeria matxistaren
aurkako logoa ageri da. Baldin -
tza bakarra dago poltsak esku-

ratzeko, hots, pertsona interesa-
tuek beren gogoeta idatzi edo
marraztea (adinaren arabera)
gaitz horretaz. 
Esaldirik eta ma-
rrazkirik balora-
tuenak aldizka-
ri honetan eta
udalaren webe-
an argitaratu-
ko dira; be-
raz, jende as-
koren gogo-
eta izanen da
eta mezu ir-
moa indarkeria ma -
txistaren aurka.

GENERO INDARKERIAREN AURKA

Agertu zure jarrera hitzen bidez

Berriobeitiko Udalak partaide -
tza-prozesu bati ekin dio iraile-
an Artikako auzokideek zer pre-
mia dituzten jakiteko eta Artika
Berriko plazaren erabilerez zer
iritzi dauden biltzeko. 
Plazaren egungo egoeraren diag-
nosia taxutze aldera, prozesua-
ren lehen fasean zazpi eztabai-
da talde osatu dira (emakume-
ak, gazte eta nerabeak, plazako
auzokideak, gurasoak, merka-
tariak, mugikortasun urriko erre-
tiratuak, eta erabiltzaileak, oro
har), hainbat gairi buruz zer iri -

tzi dauden jakiteko. Honatx
gaiak: María Domínguez karrika
oinezkoendako eremu izatea,
plaza gurutzatzen duen tartean;
etxabeak zertarako erabili; haur
eskolen ondoko lurzatiaren oru-
bea zertarako erabili (orain he-
situa dago); zer egin plazako
espazio libreetan; zer izen eman
edota auzokideen edozein ira-
dokizun. 
Behin diagnosia eginda, agiri bat
osatu da plazan izan daitezkeen
erabilerez, Artikako auzokideek
beren proposamen gogokoenak

bozka ditzaten. Bilera urriaren
20an eginen da,  18:30etan, Ar-
tigunen, eta gomendio eta irado-
kizunak oinarritzat joko dira 
plazaren hirigintza-deseinua
egiteko.
Herritarrek parte hartzeko pro-
zesua abenduan bukatuko da,
eta talde bat arduratu da hura
kudeatu eta koordinatzeaz. Tal-
de horretan kide dira Udaleko
eta Artikako kontzejuko politi-
kariak eta laguntza teknikoaz ar-
duratu den Proyecto 21 enpre-
sako kideak. 



Zendearen Egunaren inguruko
egitaraua irailaren 28an, oste-
guna, abiatu zen, egun horre-
tan solasaldi bat egin baitzen
Jose Maria Jimeno Juriok uda-
lerriko toponimiaz egindako la-
nen berrargitalpenaren karira.
Irailaren 30ean, berriz, arti-
sautza azoka egin zen goizean;

gero, Ametza abesbatzak kan-
taldia eman zuen 12:00etan,
Berriogoitiko elizan. Handik
ordubetera, Artikako eta Be-
rriogoitiko Konpartsek, Berrio-
beitiko eta Berriogoitiko dan -
tza taldeek, fanfarreak eta gai-
teroek kaleak ederki girotu zi-
tuzten, eta 14:30ean, ohi denez,

herri bazkaria egin zen. Aurten
369 lagun bldu ziren. Arratsal-
dean, berriz, musikaz beterik
joan zen, bazkalondoren  kon-
tzertua izan baitzen; gero, he-
rri dantzaldia, eta bukatzeko,
Ache pa ti taldeak Erabilera
Anitzeko Eraikineko kafete-
gian eskainitako kontzertua. 

KONTZEJUAK

FESTAK
Uda, festa aroa. Herri
aunitzetan egin dira festak uda
partean, hala nola Larragetan,
Berriogoitin, Elkarten, Añezkarren,
Artikan eta Lotzan. Guztietan ere
festa giro ederra izan da: herri
bazkariak, dantzaldiak, dantzariak,
antzerkia, puzgarriak, erraldoiak,
mus txapelketak eta bestelakoak
ere egin dira herriz herri. Irudietan,
Añezkar, Lotza eta Artikako jaietako
hainbat une ageri dira.

ZENDEAREN EGUNA

Berriogoitiko festa giro ederra

Lerro hauen gaine-
an eta ezkerrean,
Artikako festak:
txupinazoa, kalde-
reteak eta ome-
naldia 2016an jaio-
takoei.

Lerro hauen gainean, txupinazoa, antzerkia La Raspa taldearekin eta
txokolate-jana Añezkarko jaietan. Ezkerrean, etxez etxeko erronda,
musa eta paintball Lotzako festetan.



SOLASALDIA

Elkartasuna Sierra Leonarekin. Emilio Arrondo eta
Manolo Nieto Berriogoitiko pilotalekuan mintzatuko dira ur-
riaren 20an, 20:00etan hasita, Sierra Leonara eramandako
elkartasunaz, Afrikako herrialde horretan hainbat ur putzu
eraiki baitituzte. Emilio Arrondoren eskuzabaltasunari esker
ezarri dira ur azpiegiturak. Izan ere, Berriobeitiko bake-epailea
da, eta kargu horri dagokion soldata elkartasunezko ekimen
horretarako erabili du, Sierra Leonan bi ur putzu egiteko. Eki-
mena duela bi urte abiarazi zuen emazte Caminorekin batera;
emaztea duela bi urte zendu zen.

KULTURA

GIZARTE ETA KULTUR ARLOKO IKASTAROAK
264 lagun izen emanik.
Guztira, 168 helduk eman dute
izena Udalak 2017-2018 denbo-
raldirako antolatutako gizarte
eta kultur ikastaroetan. Jende
gehienak pilates eta zumban
eman du izena, 76 eta 51 la-
gunek, hurrenez hurren. 
Aurten, gainera, Artikako yoga
eta pilates klaseak lehen aldiz
Artigune zentro berrian ema-
nen dira.
Haur jardueretan, berriz, 96
haurrek eman dute izena ikas-
taroetan. Aurten, lehen aldiz,
eskalada taldea antolatu da,
eta 20 neska-mutiko ari dira. 

ARDO DASTATZEA

MENDI IBILALDIA

Udalak antolaturik, mendi ibilaldi bat
eginen da heldu den azaroaren

18an. Helmuga Garaño da. Guztira,
11 km dira, eta jendeak gaztelu ho-
rretako hondarrak ikusiko ditu, Iña-
ki Sagredo historialariak gidatuta.
Ibilaldia 10:00etan abiatuko da La-
rragetatik. Itzulera 14:00etan auto-
busez, Egileortik, Larragetan eta
Berriobeitin geldituta. Autobusak 3
euro balio du eta lekua 012an erre-
serbatu behar da. 

Haurrendako bi film emanen dira
udazken honetan; 7 urtetik behe-
rakoentzat, zehazki. Lehen hitzor-
dua urriaren 29an, igandea, izanen
da María de Maeztu Kultur Etxean,
euskarazko film bat emanen baita:
“Urrezko iparrorratza”. Neska gaz-
te bat da protagonista, eta bera bizi

den munduan giza arimek konpai-
niako animalien itxura hartzen
dute. Kezkaturik dabil ikastetxeko
hainbat ikaskide desagertu direla-
ko, eta horrek eraginik, bidaia arris-
kutsu bat hasiko du Ipar Polora. 
Bigarren hitzordua azaroaren 26an,
igandea, izanen da, Berriobeitiko
erabilera anitzeko eraikinean, “Can-
ta” izenburuko filma emanen bai-
ta gaztelaniaz. Koala batek antzo-
ki bat kudeatzen du; antzokia gain-
behera etorri da erabat, eta koala
dotore horrek sekulako ahalegina
egin beharko du antzokia aurrera
ateratzeko. Bi filmak doan dira eta
18:00etan emanen dira.

Denok zinemara
FAMILIENDAKO ZINEMA

Jarri proban zure usaimena.
Urriaren 14an, Berriobeitiko Multiusos
Kafetegian ardo dastatzea egin zen,
“Errioxa vs Nafarroa” izenburupean. Na-
farroako eta Errioxako ardo onduak das-
tatzeko parada izan zen, eta ardo horiek
zertan diren desberdinak ikasteko aukera
ere bai. Horrekin batera, ardo onduetan
dauden ezberdintasunak azaldu ziren, eta
zurak ardoari egiten dion ekarpena. 

Aurreko mendi txangoa abuztuaren
20an egin zen, 30 bat lagun Anotze-
ra eta hango Angiriturrira joan bai -
tzen. Eguraldi onak lagundurik, par-
te-hartzaileek egun ederra pasatu
zuten zinez. 

Txangoa Garañoko gaztelura

Nafarroako Nazioarteko XXXIII Abesbatza
Zikloaren barnean, Indonesiako abesbatza
bat arituko da Artikako María de Maeztu
Kultur Etxean, azaroaren 4an, larun-
batarekin, 19:30etik aitzina. Taldea Saint
Angela Choir (Bandung) da, Indonesiako
abesbatzarik ospetsuenetako bat. Herri-
alde horretan lan handia egin dute haur
eta gazte abesbatzen alde. Mundu osoko
kantuak emanen ditu, genero eta garai
guztietakoak, baina konpositore indone-
siarren lanak, bereziki. 
Sarrerek 6 euro balio dute aldez aurreko
salmentan, eta 7 euro, leihatilan. 

NAZIOARTEKO ABESBATZA
ZIKLOA
Indonesiako Saint Angela Choir
abesbatza Artikan arituko da

EUSKARA

KIROLAK

Joan den irailaren 2an, San
Kristobal erronkaren aurtengo
edizioa jokatu zen. 39 
txirrindularik parte hartu
zuten, denak oso pozik
Berritxaco klub antolatzaileak
egindako formatu berriarekin. 
Artikako klubak antolatutako
hurrengo ekitaldia V. San
Silbestre Lasterketa izanen da,
abendua ren 24an jokatuko

baita, igande goizean.
Bestalde, errepideko 
txirrindularitza denboraldia
bukatu den honetan, aipatu
behar da partaidetza handia
izan dela hainbat probatan,
eta Txirrindularitza Esko-
lakoek hainbat podio lortu 
dituztela. Orain, mendiko
lasterketak hasiko dira Open
Diario BTT probaren barnean.

SAN KRISTOBAL ERRONKA

39 txirrindulari IV. Erronkan 
Artika Challenge II. Herri Lasterketa
joan den irailaren 3an egin zen,
Artikako Korrikolaris klubak
antolaturik, eta 190 lasterkarik parte
hartu zuten. Aurtengo proban maila
handiko lasterkariak aritu dira eta
iazko denborak bi minututan jaitsi
dituzte. Gizonezkoetan, Aitor
Etxeberriak irabazi zuen (25:11), eta
emakumezkoetan, berriz, Cynthia
Martínezek (31:27). Haur lasterketan

190 parte-hartzaile izan ziren.
Bestalde, badira whatsapp taldeak
laster egitera ateratzeko. Talde bat
6:00etan abiatzen da astean behin edo
bitan; beste bat, asteburuetan,
8:00etan; eta beste bat, arratsaldeetan. 
Klubeko kideak buru-belarri ari dira
entrenamendutan Angliruko
lasterketarako prestatzeko, bai eta
Valentziako nahiz Donostiako
maratoietarako ere, besteak beste. 

Partaidetza handia eta maila ona

ARTIKA CHALLENGE II HERRI LASTERKETA

BERRIO
BEITIKO

 UDALAREN
 IN

FO
RM

AZIO
 ALDIZKARIA_URRIA 2017

Berriobeitiko Udalak
bat egin du Larun-
blairekin. Asteburuko
aisia programa da
8tik 12 urtera bitarte-
ko haurrentzat. Bi
talde dira: bata Be-
rriobeitin, eta bes-
tea, Artikan. 28 hau-
rrek eman dute ize-
na, eta larunbatero,
euskarazko jardue-
ra ludikoak eginen
dituzte txandaka

herri bakoitzean bi orduko
saioetan, arlo horretan bera-
riaz aritzeko prestakuntza
duten monitoreek koordi-
naturik. 
Euskaltzaleen Topaguneak
sustaturik, Larunblairen hel-
burua da euskararen erabile-
ra zabaltzea eta eskolaz ha-
ratago sustatzea, hau da,
haurrek euskaraz hitz egite-
ko aukera izan dezatela esko-
latik kanpo; lagunartean eta
lagun koadrilan, adibidez. 

FAMILIENDAKO ZIKLOA
Familia eta euskara. Euskara
Zerbitzuak jarduera sorta bat antolatu
du euskara familiengana hurbiltzeko.
Batetik, bi solasaldi gaztelaniaz:
“Euskera: entra un idioma en casa”,
Berriogoitin; “¿Matricular a tus hijas/os
en el modelo D, sepas o no euskara?”,
Artikan. Bestetik, Aitzoainen eta Artikan
bi tailer izanen dira gurasoek euskarazko
jolasak eta kantuak ikasteko. Azkenik,
abenduan, euskarazko jostailuen
inguruko erakusketa bat eginen da María
de Maeztu Kultur Etxean.

LARUNBLAI PROGRAMA

BES, batzar nagusia, azaroaren 17an. Berriobeitiko Euskaltzaleen Sareak (BES) heldu den
azaroaren 17an eginen du bere batzar nagusia, Aitzoaingo Kontzeju Etxean. Bileran hainbat kontu izanen
dira mintzagai, hala nola sarearen barneko funtzionamendua eta heldu den urteko plangintza, eta horren
barruan, Euskararen Jaiaren antolaketa. 

BES

Euskarazko jarduerak asteburuan
haurrentzat zuzendua

SOLASALDIAK
Euskara Zendean. Urriaren 19an
solasaldi bat eginen da Artikan, “Zertan
da euskararen egoera Berriobeiti
Zendean?” izenburuko soziolinguistika-
azterlana aurkezteko. Artikan, halaber,
urriaren 27an, tailer bat eginen da
euskaldunentzat hizkuntza eskubideei
buruz: “Hizkuntza-eskubideak: zer? nola?
non?”

ETXEBIZITZA ESLEITZEKO ORDENANTZA
LARRIALDI SOZIALA DAGOENEAN ETA
ETXEBIZITZA SOZIALAK 
Zinegotzi guztiak bertaratu ziren, Alicia
Urdangarín (AAB) izan ezik. Osoko bilku-
rak aho batez onetsi zuen ordenantza,
Leonor Akitaniakoa kaleko 10, 1A-ko
 etxebizitza esleitzeko, larrialdi soziala
dagoenean, eta etxebizitza sozialak. Es-
leipen irizpide batzuk zehaztu ziren; bes-
teak beste, hileko prezioa 100 eurotan
finkatzea.

% 0,2 DIRU-LAGUNTZAK
Udalbatzak aho batez erabakita, 7.124, 87
euro emanen zaizkie irabazi-asmorik ga-
beko lau erakunderi, laurek ere gizarte
partaidetzan oinarritutakoak, preben -
tzio, sustapen eta lankidetza sozialeko
proiektuak garatzeko. 

JANTOKI BEKEN ORDENANTZA ALDATUA
Osoko bilkurak aho batez onetsirik, al-
daketa egin da jantoki bekak arautzen
dituen ordenantzan, Oinarrizko Gizarte
Zerbitzuak igorritako testu berriarekin
bat. Ikastetxe publikoetako ikasleen eli-
kadurarako laguntzak dira.

UPNren MOZIOA IKURRINARI BURUZ
Ikurrina nafar erakundeetan jartzearen
kontrako mozioa izan zen. Osoko bilku-
rak atzera bota zuen, 2 boto izan baitzi-
ren mozioaren alde (UPN), 6 kontra
(Plazaola eta EH Bildu), eta 4 abstentzio
(AAB eta PSN).

ARTIKAKO KIROL HIRIKO DIRU KONTUAK
Udalbatzak Artikako Kirol Hiriko diru
kontuak aho batez onetsi zituen.

ALKATETZAREN MOZIOA AURREKONTU
EGONKORTASUNARI BURUZKO LEGEAZ
Osoko bilkurak errefusatu egin du aurre-
kontu egonkortasunari eta finantza
iraunkortasunari buruzko apirilaren 27ko
2/2012 Lege Organikoaren edukia, Ma-
drilgo Gobernuak 2012ko apirilaren 12an
aplikatutakoa. 8 boto izan baitziren alde
(Plazaola, EH-BILDU eta PSN). AAB eta
UPN abstenitu ziren. Udalak, halaber, Es-
painiako Gobernua presatu du behar di-
ren neurriak berehalakoan hartzera lege
hori indargabetzeko; eta neurriak ere har
ditzala Toki Administrazioaren arraziona-
lizazio eta iraunkortasunari buruzko le-
gea indargabetzeko, Udalen autonomia
urratzen baitu. Azkenik, erabakia herrita-
rrei jakinaraziko zaie, eta era berean, Na-
farroako Udal eta Kontzejuen Elkarteari,
Nafarroako Gobernuari, Nafarroako Par-
lamentuari, eta Ogasun eta Administra-
zio Publikoetako Ministerioari. 

MOZIOA FORUZAINGOAREKIKO 
HITZARMEN BAT ESKATZEKO, 
BERRIOBEITIKO SEGURTASUNERAKO 
Udalbatzak mozioa errefusatu zuen, 4
boto izan baitziren alde (UPN eta AAB)
eta 8 kontra (Plazaola, EH-BILDU eta
PSN). Foruzaingoarekiko hitzarmena be-
rreskuratzea eskatu zen, Berriobeitirako
berezko segurtasun zerbitzu bat emate
aldera.

IKASTAROAK OSASUN ETXEETAN 2017ko ekainaren 6ko osoko bilkura arrunta

2017ko irailaren 5eko osoko bilkura arrunta
BAKE-EPAILEA ETA ORDEZKOA
Zinegotzi guztiak bertaratu ziren, Alicia
Urdangarín (AAB) izan ezik. Udalbatzak
Emilio Arrondo Amigot izendatu du aho
batez bake-epaile, eta Iñaki Martínez
Echeverria, epaile ordezko.

UPNren MOZIOA EZKABAKO ERREPIDEAZ
Udalbatzak UPNren mozioa errefusatu
zuen, 4 boto izan baitziren alde (UPN eta
AAB), eta 8 kontra. Mozioak Nafarroako
Gobernua presatu nahi zuen, Ezkaba
mendiko errepide bakarra ongi man-
tendu zezan. 

UPNren MOZIOA BARTZELONAKO 
ETA CAMBRILSKO ATENTATUEZ
Udalbatzak mozioa onetsi zuen, 5 boto
izan baitziren alde (UPN, AAB eta Plazao-
lako Raúl Belloso); 3 kontra (EH-BILDU)
eta 4 abstentzio (Plazaola eta PSN). Mo-
zioarekin bat, Udalak irmo gaitzetsi ditu
Bartzelonako eta Cambrilsko atentatuak,
eta terrorismoaren adierazpen guztiak
arbuiatu; halaber, elkartasuna biktimei
eta katalan guztiei agertu die; eta eske-
rrak eman dizkie segurtasun indar eta ki-
degoei, osasun zerbitzuei, bai eta
herritar anonimo guztiei ere.

BUZTINTXURIKO OSASUN ETXEA: 
Oinarrizko RCP tailerra (Bihotz-biriketako erreanima-
zioa):  urriak 18, 9:15etik 11:15era
Zaintzaile tailerra: azaroak 9, 13:00etatik 15:00etara
Antsietateari eta estresari aurre egiteko tailerra:
azaroak 22, 9:15etik 11:15era 
Bizkarra lantzeko tailerra: abenduak 13, 9:15etik 11:15era

Argibideak eta izen-ematea Osasun Etxeko harreran 
(948 13 90 80).

BERRIOZARKO OSASUN ETXEA Bi tailer emanen ditu
datozen hilabeteotan: bata antsietatea eta estresa
kontrolatzeko, eta beste bat, min kronikoari buruz.
Berriozarko Udaletxean emanen dira. Argibideak eta izen-
ematea Osasun Etxeko harrera zerbitzuan, aurrez aurre,
telefonoz (948 30 94 04) eta csberrio@cfnavarra.es helbide
elektronikoan.

EGUBERRIETAKO KANPAMENTUAK

Izena azaroaren 13tik 15era eman behar da.
Beraz, hiru egun izanen dira izena emateko, azaroaren 13a,
14a eta 15a. Zehazki, 012-Infolokal zenbakira deitu beharko
da, astelehenetik ostiralera, 8:00etatik 15:00etara. 
Aurreko edizioetan bezala, bi talde eskainiko dira, bata euska-
raz, eta bestea, gaztelaniaz, 4tik 12 urte bitarteko haurrentzat,
betiere. Artikako María de Maeztu Kultur Etxean eta
Berriobeitiko Erabilera Anitzeko Eraikinean eginen dira. 

HIRITARREN 
ARRETA

2017ko uztailaren 4ko osoko bilkura arrunta
BERDEGUNEAK ZAINDU, GARBITU 
ETA MANTENTZEA
Zinegotzi guztiak bertaratu zirela, Udal-
batzak berdeguneak zaindu, garbitu eta
mantentzeko xedapen tekniko eta ad-
ministratiboak onetsi zituen, eta era be-
rean, esleipen prozedura abiarazi zuen,

Europar Batasuneko zenbatekotik gorako
prozedura irekiaren bidez.

2016ko DIRU KONTU OROKORRAK
Osoko bilkurak 2016. ekitaldiko diru
kontu orokorrak onetsi zituen. 

MUSIKA ESKOLA

Bi banda berri. Ikasturte berriarekin batera, bi banda
sortu dira Orreaga Musika Eskolan: bata, 8 eta 9 urteko
ikasleekin, eta bestea, gainerakoekin. 
Gainera, Eskolaren musika-eskaintza harrera ona izaten ari
da udalerriko auzokideen artean, eta horek dagoenekoz
fruituak eman ditu. Izan ere, ikasturte berri honetan, txistu
talde bat sortu da, eta beste bat ganbera musikakoa biolin
eta harpekin. 
Gaur egun, udal Musika Eskolan 286 ikasle dira; 250
Berriobeitiko udalerrikoak, eta 36, inguruko herrietakoak. 

Irudian, udal Musika Eskolako Konbo taldeek María de Maeztu Kultur Etxearen
kanpoaldean, ekainaren 20an, emaniko kontzertua. 

UDALA 
OSOKO BILKUREN LABUPENA


